ՍԻՍԻԱՆԻ ՀԱՄԱՅՆՔԻ ՂԵԿԱՎԱՐ ԱՐԹՈՒՐ ՍԱՐԳՍՅԱՆԻ ՇՆՈՐՀԱՎՈՐԱԿԱՆ ՈՒՂԵՐՁԸ ԲՈՒԺԱՇԽԱՏՈՂԻ ՕՐՎԱ ԿԱՊԱԿՑՈՒԹՅԱՄԲ
Սիրելի՛ բուժաշխատողներ, սրտանց շնորհավորում եմ ձեզ մասնագիտական տոնի կապակցությամբ: 

Բժիշկ դառնալու ճանապարհը երկար է ու դժվարին, այն լոկ մասնագիտություն չէ, այլ՝ կոչում: Մաղթում եմ, որպեսզի ոչինչ չխանգարի ձեզ այդ կոչմանն ու Հիպոկրատի երդմանը հավատարիմ մնալու համար: Բարեհամբույր և ուշադիր վերաբերմունք, հոգատարություն ու համբերատարություն, ահա այն կարևորագույն դեղամիջոցները, որ հիվանդն ակնկալում է բուժաշխատողից:  Դուք երբեմն ստիպված եք լինում մի կողմ թողնել ձեր անձնական հոգսերն ու ցավերը, հույզերն ու զգացմունքները և ապրել ձեր օգնության կարիքն ունեցող մարդկանց ցավով ու խնդիրներով: Ձեր դժվարին աշխատանքի իրական գնահատականը տասնյակ փրկված կյանքերն են, ապաքինված հիվանդների ջերմագին ժպիտներն ու հոգուց բխած շնորհակալական խոսքերը: 

Առանձնահատուկ ուզում եմ շնորհավորել վետերան բժիշկներին ու բուժաշխատողներին՝  նրանց երկարամյա վաստակի, մեր երկրում առողջապահության ոլորտի զարգացմանն ու կայացմանը  նպաստելու համար: Ողջունում եմ բոլոր սկսնակ բուժաշխատողներին և մաղթում, որպեսզի իրենց գիտելիքները անշահախնդրորեն ծառայեցնեն ժողովրդին: 
Հարգելի՛ բուժաշխատողներ, ևս մեկ անգամ շնորհավորում եմ ձեզ մասնագիտական տոնի առթիվ՝ մաղթելով անձնական երջանկություն, ընտանեկան ջերմություն և քաջ առողջություն: 
